
ABSTRAK 

 

 

 

 Enjin pembakaran dalam mengeluarkan bunyi ketika berlakunya proses 

pembakaran dalam. Bagi enjin dua lejang, bunyi yang dihasilkan adalah lebih kuat 

berbanding dengan bunyi enjin empat lejang. Penyenyap bunyi jenis gabungan dan 

tunggal digunakan untuk meredam bunyi bising tersebut. Di antara kedua-dua jenis 

penyenyap bunyi tersebut, kajian terhadap keberkesanan penyenyap bunyi yang paling 

efektif akan dihasilkan. Kesemua faktor-faktor dan parameter yang terlibat dalam 

penghasilan penyenyap bunyi yang paling berkesan dilakukan. Perisian GT-SUITE 

digunakan sepenuhnya dalam menjalankan kajian terhadap pengurangan bunyi. Perisian 

ini juga digunakan untuk mensimulasikan rekabentuk yang di cipta dan menganalisa 

keputusan hasil dari simulasi. 

ABSTRACT 

 

 

 

 Internal combustion engine produce sound when the combustion process is done. 

For engine two-stroke, sound produced is stronger compare to four-stroke. Combination 

type of silencer type and single type of silencer are used to reduce noise that was 

generated. Both kinds of type silencer were study towards effectiveness in noise 

reduction for the sound that was produced by engine. All factors and parameters whose 

get involved in sound silencer production most effectively made. GT-SUITE's software 

fully utilized use in this study for noise reduction. This software also used for to 

simulate the design whose create and analyses also be done from the results of 

simulation. 

BAB I 

 

 

 

PENGENALAN 

 

 

1.0   Latar belakang projek 

 

Projek ini melibatkan penyelidikan dalam menghasilkan satu penyenyap bunyi 

jenis tunggal diffusion, absorption dan gabungan iaitu diffusion dan absorption. 

Penyenyap bunyi yang direka akan digunakan pada motorsikal jenis dua lejang yang 

mempunyai kapasiti enjin 250cc. Penekanan terhadap motosikal dua lejang diberikan 

kerana motosikal kategori ini selalunya menghasilkan bunyi bising yang kuat kerana 

kuasa yang dihasilkan oleh motosikal ini lebih tinggi berbanding motosikal yang 

mempunyai kapasiti enjin yang sama tetapi dari jenis empat lejang (sumber : rujukan 

internet,5 september 2008). Bunyi yang berlebihan dihasilkan boleh menyebabkan 

pelbagai gangguan terhadap alam sekeliling. Justeru itu projek ini dijalankan bertujuan 

untuk mengatasi masalah dari kebisingan yang dihasilkan oleh enjin tersebut. 

 

Kajian ini memberikan penekanan dalam mereka penyenyap bunyi yang paling 

tinggi kadar penyerapannya transmission loss. Setiap rekaan yang dihasilkan akan diuji 

menggunakan perisian GT-SUITE. Konfigurasi rekabentuk yang berbeza terhadap 

rekaan penyenyap bunyi ini akan di kaji dan di analisa bagi mendapatkan peredam yang 

paling berkesan. 

1.1   Kepentingan projek 

 

Masalah kebisingan bunyi yang dihasilkan dari kenderaan bermotor pada hari ini 

semakin ketara. Oleh itu, langkah untuk mengatasi masalah ini pada peringkat awal 

perlu di ambil bagi mengelakan masalah ini menjadi semakin serius. Dalam projek ini, 

pengkhususan terhadap meredam bunyi enjin dua lejang diberi penekanan. Bagi 

mengawal bunyi enjin dua lejang ini, kajian untuk menghasilkan penyenyap bunyi baru 

dari jenis gabungan dan tunggal dijalankan. Penyenyap bunyi jenis gabungan ini di 

jangka dapat meredam bunyi secara efektif pada motosikal enjin dua lejang ini pada 

pelbagai peringkat iaitu sama ada pada frekuensi rendah, sedarhana ataupun tinggi 

berbanding dengan penyenyap bunyi jenis tunggal. Isipadu yang optimum bagi 

penyenyap bunyi juga dikaji bagi mengetahui kesannya terhadap pengurangan bunyi. 

 

 

 

1.2   Objektif 

 

Objektif projek ini dilaksanakan adalah untuk membandingkan dan mengkaji 

keberkesanan terhadap keupayaan meredam bunyi bagi penyenyap bunyi jenis gabungan 

dan jenis tunggal terhadap enjin dua lejang. 

 

 

 

1.3   Skop 

 

Terdapat beberapa skop yang perlu dipatuhi dalam menjalankan kajian ini iaitu; 

 Penggunaan perisian GT-SUITE 

 Isipadu tetap bagi bekas penyenyap bunyi 

 Kajian terhadap penyenyap bunyi jenis tunggal absorption dan 

diffusion dibandingkan dengan penyenyap bunyi jenis gabungan 

dari absorption dengan diffusion 

 Mengkaji jumlah nisbah optimum antara absorption dan diffusion 

bagi penyenyap bunyi jenis gabungan 

 

 

 

1.4   Pernyataan Masalah 

 

Projek ini dilaksanakan bertujuan untuk menghasilkan peredam bunyi yang 

efektif dalam meredam bunyi enjin dua lejang. Sepertimana kita ketahui, sekarang ini 

pencemaran bunyi semakin meningkat. Dalam menghasilkan penyenyap bunyi, fokus 

diberikan terhadap enjin dua lejang kerana ianya mengeluarkan bunyi yang lebih bising 

berbanding enjin empat lejang yang mempunyai kapasiti enjin yang sama. Penyenyap 

bunyi jenis tunggal diffusion dan absorption dibandingkan dengan penyenyap bunyi 

jenis gabungan dari segi keberkesanan terhadap meredam bunyi yang dihasilkan oleh 

enjin dua lejang. 

BAB II 

 

 

 

KAJIAN ILMIAH 

 

 

 

Kajian ilmiah ini dijalankan bagi membantu menyiapkan projek ini. Kajian 

ilmiah ini merupakan kajian yang di buat berdasarkan rujukan yang telah sedia ada 

merujuk kepada buku, laman web, jurnal, laporan paten dan juga majalah. Kajian ilmiah 

ini dilakukan bagi mendapatkan bahan rujukan yang boleh membantu perlaksanaan 

projek. 

 

 

 

2.1   Jenis Penyeyap Bunyi 

 

 Pada hari ini, penyenyap bunyi yang berada di pasaran terdiri daripada pelbagai 

jenis dan jenama. Walaubagaimana pun, penyenyap bunyi terdiri daripada tiga jenis asaa 

iaitu jenis reaktif (diffusion), serapan (absorption) dan resonan. 

 

 

 

2.1.1   Penyenyap Bunyi Reaktif (Diffusion) 

 

Penyenyap bunyi reaktif ini berfungsi sebagai pemantul gelombang bunyi yang 

terhasil daripada sumber gelombang. Bunyi yang dihasilkan melalui satu paip kepada 

ruang kebuk pengembangan tertutup sebelum memasuki paip seterusnya, disini 

berlakunya pantulan gelombang bunyi oleh gelombang yang terhasil secara silih 

berganti disebabkan oleh luas keratan rentas yang berbeza di lalui oleh gelombang 

tersebut. 

 

 

Gambarajah 2.1 : Pantulan gelombang bunyi dalam kebuk pengembangan (Josh 

seslar,2005) 

P
in  

 = gelombang yang sumber dihasilkan 

P
r 
 = gelombang yang dipantulkan 

P
tr
 = gelombang yang hasilkan 

S = luas permukaan (keratan rentas) 

 

Penyenyap bunyi reaktif yang asas biasanya terdiri dari satu paip masukan, satu 

ruang pengembangan tertutup dan paip keluar. Penyenyap bunyi reaktif ini digunakan 

secara meluas pada ekzos untuk menggurangkan kebisingan bunyi yang dihasilkan oleh 

enjin pembakaran dalam seperti kereta dan motosikal. Penyenyap bunyi ini sangat 

efektif meredam bunyi pada frekuensi rendah, ianya sesuai untuk enjin berprestasi tinggi 

dan dapat menampung tekanan berbalik yang rendah. 

2.1.2   Penyenyap Bunyi Serapan (Absorption) 

 

Penyenyap bunyi jenis serapan berfungsi dengan cara menukarkan tenaga bunyi 

kepada tenaga haba apabila gelombang-gelobang bunyi melalui bahan penyerapan 

seperti gentian kaca atau bahan poros penyerap bunyi. Ianya terjadi apabila gelombang 

bunyi melalui lorong-lorong atau ruang kosong di antara bahan penyerapan, zarah-zarah 

udara yang berayun bergeser dengan bahan penyerapan dan tenaga bunyi itu ditukarkan 

kepada tenaga haba. Penyenyap bunyi jenis serapan ini berupaya untuk mengurangkan 

bunyi jalur lebar wideband noise pada frekuensi tengah dan frekuensi tinggi. 

 

 

Gambarajah 2.2 : Graph transmission loss untuk penyenyap bunyi dengan bahan 

penyerapan dan tanpa bahan penyerapan.(Taylor&Francis,1991) 

 

Penyenyap bunyi jenis serapan ini terdiri daripada bahan penyerap bunyi yang 

diletakkan ke dalam ruang  kebuk pengembangan tertutup yang mempunyai paip yang 

berongga di tengah-tengah. Pemilihan bahan penyerapan juga perlu dilakukan dengan 

teliti bagi memastikan ianya dapat berfungsi dengan baik. Lazimnya bahan penyerapan 

ini mempunyai jangka hayat yang tertentu dalam pengunaanya sebelum ditukar. 

Sekiranya bahan penyerapan melebihi jangka hayatnya, ianya boleh menyebabkan 

prestasi penyenyap bunyi ini berkurangan atau gagal berfungsi 

